
 
PROGRAMI PËR FORCIMIN E POLICIMIT NË KOMUNITET 2024-2029 

Aktivitetet e muajit Prill-2025 

BULETIN INFORMATIV 

Eventi Ambasada Suedeze Pop-Up “Suedia në udhëtim”  në Durrës dhe 
pjesëmarrja e Programit SCPA 

Programi SCPA mori pjesë në eventin 
‘pop-up’ të organizuar nga Ambasada 
Suedeze në bashkëpunim me Bashkinë 
e Durrësit, më 29 prill 2025. 
Ambasadori i Suedisë në Shqipëri, Z. 
Niklas Ström dhe Kryetarja e Bashkisë 
së Durrësit, Znj. Emiriana Sako morën 
pjesë në event së bashku me 
përfaqësues të tjerë nga Ambasadat 
Suedeze në rajon si edhe partnerët për 
zhvillim dhe të biznesit. Programi SCPA 
mori pjesë në event së bashku me 
grantmarrësit përkatës dhe 
bashkëpunoi me strukturat e rendit 
publik të DVP Durrës. Gjatë eventit, 
EMP e Programit SCPA shpërndau 
materiale promocionale për publikun e 
gjerë, të tilla si fletushka për të rritur 
ndërgjegjësimin, veçanërisht tek të 
rinjtë mbi luftën kundër dhunës në 
familje, sigurinë rrugore, luftën kundër 
bullizmit, rreziqet e përdorimit të 
drogës, pirjes së duhanit, konsumimit 
të alkoolit dhe sigurisë së rrjetit/krimit 
kibernetik. Përveç fletushkave, EMP 
shpërndau materiale vizibiliteti si 
dosje, stilolapsa, fletore dhe byzylykë 
me sloganin kundër dhunës në familje. 
EMP gjithashtu angazhoi të rinjtë 
pjesëmarrës në event për të zgjidhur 
‘puzzles’ për sigurinë rrugore dhe 
diskutoi mbi rëndësinë e njohurive mbi 

sinjalistikën rrugore dhe respektimin e 
rregullave të qarkullimit rrugor për të 
patur siguri në rrugë.  

Përveç kësaj, pjesëmarrësit patën 
mundësi të shihnin një simulim 
aksidenti me një makinë simulator dhe 
së bashku me EMP dhe oficerët e 
rendit publik/ekspertët e policisë 
rrugore diskutuan sjelljet e sigurta në 
rrugë. Ky aktivitet shërbeu për të rritur 
ndërgjegjësimin mbi policimin në 
komunitet, ku bashkëpunimi midis 
policisë dhe publikut konsiderohet 
thelbësor për të patur siguri dhe rend 
publik. 

 
AKTIVITETET  
KRYESORE: 

 
 Eventi Ambasada Suedeze Pop-Up 

“Suedia në udhëtim”  në Durrës dhe 

pjesëmarrja e Programit SCPA 

 Trajnimi i Oficerëve të Patrullës së 

Përgjithshme dhe Stafit të Sallës së 

Komandës dhe Kontrollit për zbatimin 

e Policimit në Komunitet – DVP Fier 

 Anketa për Sistemin e Matjes së 

Sigurisë në Komunitet (SMSK)  

 Takim ndërmjet dy Programeve 

Suedeze të financuara nga SIDA dhe 

të cilat ofrojnë mbështetje për Policinë 

e Shtetit 

 Aktivitete nga Skema e Granteve – 

Dhuna në Familje dhe Dhuna me Bazë 

Gjinore  

 Aktivitete në Durres dhe Puke për 

Sigurinë Rrugore nga Skema e 

Granteve  

 NSPK-të për edukimin vazhdojnë 

punën  ndërgjegjësuese në shkolla 

Ky program financohet nga Qeveria Suedeze   

www.cp-project.al info@cp-project.al 

Adr: Bulevardi “Zhan D’Ark”, Nd. 61, Hyrja. 5, Ap. 15  Tiranë, Shqipëri  

 



 BULETIN INFORMATIV PRILL 2025 

Në datat 2-4 prill 2025, Oficerët e 
Patrullës së Përgjithshme nga 
Komisariatet e Policisë së Fierit dhe 
Mallakastrës, si dhe nga Stacioniet   
Policisë së Patosit dhe Roskovecit, 
së bashku me personelin e Sallës së 
Komandës dhe Kontrollit të DVP 
Fier dhe personelin e zyrave të 
informacionit të këtyre stacioneve 
policore, morën pjesë në një 
trajnim të organizuar nga Ekipi i 
Menaxhimit të Programit SCPA 
(EMP) në ambientet e DVP Fier. 

Gjatë trajnimit, pjesëmarrësit u 
njohën me pjesën teorike, 
ushtrimet praktike dhe punën në 

grup, duke u fokusuar në filozofinë 
e Policimit në Komunitet dhe në 
mënyrat për ta zbatuar atë në 
punën e tyre të përditshme.  

Ata u përballën me situata dhe 
ushtrime praktike për t'u trajtuar 
dhe zgjidhur në grup, me qëllim 
forcimin e masave proaktive për 
zbatimin e elementeve të Policimit 
në Komunitet. 

Për të siguruar module 
gjithëpërfshirëse, Ekipi i 
Menaxhimit të Programit SCPA 
bashkëpunoi me Qendrën Kundër 
Ekstremizmit të Dhunshëm.  

Ekspertët e kësaj qendre 
prezantuan leksione ndërvepruese 
mbi luftën kundër ekstremizmit të 
dhunshëm.  

Gjithashtu, praktikat më të mira të 
BE-së për zbatimin e filozofisë së 
Policimit në Komunitet u ndanë dhe 
u shkëmbyen me oficerët e Policisë 
së Shtetit. 

Në përfundim, pjesëmarrësit ne 
trajnim përmirësuan njohuritë dhe 
kapacitetet e tyre për të zbatuar 
më mirë Policimin në Komunitet, në 
kuadër të Fazës së Tretë të 
Programit “Forcimi i Policimit në 
Komunitet në Shqipëri”. 

Ky Program financohet nga Qeveria Suedeze   

www.cp-project.al info@cp-project.al 

Zbatohet  nga  

Trajnimi i Oficerëve të Patrullës së Përgjithshme dhe Stafit të Sallës së 
Komandës dhe Kontrollit për Zbatimin e Policimit në Komunitet – Drejtoria 

Vendore e Policisë Fier 

Takim ndërmjet dy Programeve Suedeze të financuara nga SIDA dhe të cilat ofrojnë mbështetje për Policinë e Shtetit 

Gjatë muajit Prill 2025, në 
ambientet e Programit “Forcimi i 
Policimit në Komunitet në 
Shqipëri” (SCPA), u zhvillua një 
takim koordinues ndërmjet ekipeve 
të dy programeve të mbështetura 
nga Suedia që synojnë rritjen e 
kapaciteteve të Policisë së Shtetit.   

Në këtë takim morën pjesë anëtarë 
të ekipeve të programeve 

përkatëse: Z. Ansi Shundi, Drejtues i 
Ekipit të Programit SCPA, dhe Z. 
Johan Hasselmark, Drejtues i 
Programit “Hetimi i Vendngjarjes 
dhe Dhuna Seksuale dhe me Bazë 
Gjinore”, së bashku me 
bashkëpunëtorë të tjerë teknikë nga 
të dy ekipet.  

Ky takim kishte për qëllim 
shkëmbimin e informacionit dhe 
diskutimin mbi aktivitetet që po 
zhvillohen në kuadër të planeve 
përkatëse të punës të dy 
programeve, të cilat kanë një 
përfitues të përbashkët – Policinë e 
Shtetit. Diskutimi u përqendrua në 
mënyrën më të mirë për të 
koordinuar ndërhyrjet në terren, 
për të shmangur mbivendosjen e 

aktiviteteve dhe për të siguruar një 
ndihmesë sa më efektive, koherente 
dhe të harmonizuar për 
institucionin përfitues.  Gjatë 
takimit, përfaqësuesit e të dy 
programeve ndanë përvojat dhe 
përparimet e deritanishme në 
zbatimin e projekteve të tyre dhe 
evidentuan pikat e përbashkëta të 
bashkëpunimit.  



 BULETIN INFORMATIV PRILL 2025 

Më 2 prill 2025, në ambientet e 
Hotel Oxford në Tiranë, Programi 
“Forcimi i Policimit në Komunitet 
në Shqipëri” (SCPA) faza 3-të, 
organizoi një trajnim për 
përfaqësuesit e katër organizatave 
joqeveritare të përzgjedhura për të 
zbatuar Anketën për Sistemin e 
Matjes së Sigurisë në Komunitet 
(SMSK) në qarqet Durrës, Elbasan, 
Fier dhe Shkodër.  

Pjesëmarrësit përfshinë 
koordinatorë projekti, anketues 
dhe supervizorë nga secila OJQ, me 
gjithsej 18 pjesëmarrës.  

Trajnimi synoi të sigurojë një 
kuptim të plotë të qëllimit të 
anketës, strukturës së pyetësorit, 
metodologjisë së përzgjedhjes së 
familjeve dhe përdorimit të 
platformës Google Forms për 
mbledhjen e të dhënave në terren. 

Ky aktivitet është pjesë e Skemës së 
Granteve të fazës së tretë të 
Programit SCPA (2024–2029), e cila 
synon të forcojë partneritetin 
ndërmjet Policisë së Shtetit, KVSP 
( Këshillave Vendore të Sigurisë 
Publike) dhe komuniteteve 
vendore.  

Përmes SMSK, matet perceptimi i 
qytetarëve mbi sigurinë, ekspozimi 
ndaj krimit dhe vlerësimi i punës së 
Policisë.  

Anketa, e bazuar në përzgjedhje të 
rastësishme të popullsisë, ofron të 
dhëna të vlefshme për analizën e 
gjendjes së rendit dhe sigurisë 
publike, duke kontribuar në 
vendimmarrje të bazuar në prova 
dhe në përmbushjen e objektivave 
të Strategjisë Ndërsektoriale për 
Sigurinë në Komunitet 2021–2026. 

 

Ky Program financohet nga Qeveria Suedeze   

www.cp-project.al info@cp-project.al 

Zbatohet  nga  

Anketa për Sistemin e Matjes së Sigurisë në Komunitet (SMSK) 

Aktivitete nga Skema e Granteve – Dhuna në Familje dhe Dhuna me Bazë Gjinore  

Më 3 prill 2025, Shoqata “Gender, 
Paqe e Siguri” organizoi aktivitetin 
hapës të projektit të ri me rëndësi të 
veçantë në fushën e mbrojtjes së të 
drejtave të njeriut dhe barazisë 
gjinore, të titulluar: “Forcimi i 
Bashkëpunimit dhe Ndërhyrjeve për 
Parandalimin dhe Adresimin e Dhunës 
në Familje dhe Dhunës me Bazë 
Gjinore përmes funksionimit të 
Mekanizmave Lokale dhe Policimit në 
Komunitet”. Ky projekt po zbatohet 
me mbështetjen e programit suedez 
“Forcimi i Policimit në Komunitet në 
Shqipëri – SCPA”, një iniciativë që 
synon të fuqizojë bashkëpunimin 
ndërmjet institucioneve lokale dhe 
komunitetit për të ndërtuar një qasje 
gjithëpërfshirëse dhe të qëndrueshme 
ndaj sigurisë dhe drejtësisë sociale. 

Takimi, i cili u zhvillua në një atmosferë 
bashkëpunuese dhe konstruktive, 
mblodhi së bashku rreth 30 
përfaqësues nga institucione të 
ndryshme lokale, përfshirë Policinë e 
Shtetit, Bashkinë, Prefekturën, si dhe 
aktorë të rëndësishëm nga fusha e 
arsimit, shëndetësisë dhe organizatat e 
shoqërisë civile. Gjatë këtij takimi u 
prezantua në detaje projekti, 
objektivat e tij, si dhe pritshmëritë në 
lidhje me përfshirjen e aktorëve lokalë 
në zbatimin e tij. 

Po në kuadër të angazhimit për 
zbatimin e këtij projekti, më 11 prill 
2025 u organizua gjithashtu një 
workshop i dedikuar në qytetin e 
Durrësit, ku morën pjesë përfaqësues 
nga policia lokale, bashkia, 

institucionet arsimore dhe ato 
shëndetësore.  

Ky workshop u përqendrua në 
analizimin e sfidave konkrete që lidhen 
me menaxhimin e rasteve të dhunës, si 
dhe në rëndësinë jetike të një 
koordinimi të vazhdueshëm dhe 
efektiv të veprimeve mes 
institucioneve. 

Një nga objektivat thelbësorë të këtij 
workshop-i ishte krijimi i grupeve të 
punës të përbëra nga përfaqësues të 
institucioneve vendore, të cilët do të 
punojnë së bashku gjatë gjithë 
periudhës së projektit për të garantuar 
implementimin e ndërhyrjeve dhe për 
të siguruar që këto ndërhyrje të jenë të 
qëndrueshme dhe të vazhdueshme 
edhe pas përfundimit të projektit.  



 BULETIN INFORMATIV PRILL 2025 

Në kuadër të projektit “Ndërgjegjësimi 
dhe Aktivizimi i të Rinjve për Siguri dhe 
Edukim”, gjatë datave 9–16 prill 2025, 
Qendra Shqiptare për Zhvillimin e 
Familjes organizoi sesione edukative në 
tre shkolla të mesme në Durrës: “Beqir 
Çela”, “Olsi Lasko” dhe “Leonik 
Tomeo”. 

Në bashkëpunim me oficerë të DVP 
Durrës dhe ekspertë të sigurisë 
rrugore, rreth 150 nxënës morën pjesë 
në simulime të aksidenteve rrugore me 
makinë simulator dhe diskutuan mbi 
sjelljet e sigurta në trafik.  

Aktivitetet synuan rritjen e 
ndërgjegjësimit të të rinjve mbi 
rrezikun e shpërqendrimit, rëndësinë e 
përdorimit të rripit të sigurimit dhe 
respektimin e rregullave të qarkullimit, 
duke e theksuar sigurinë si përgjegjësi 
individuale dhe kolektive.  

 Aktivitetet sollën ndërgjegjësim për 
rëndësinë e respektimit të rregullave, 
duke e trajtuar sigurinë rrugore si 
përgjegjësi të përbashkët. 

Rreth 60 nxënës përjetuan nga afër 
pasojat e një aksidenti përmes makinës 
stimuluese dhe reflektuan mbi 
rëndësinë e rripit të sigurimit, 
shmangien e telefonit dhe vëmendjen 
në rrugë. Përmes makinës simulator, 
nxënësit përjetuan nga afër pasojat e 
një aksidenti rrugor dhe më pas 
diskutuan me ekspertët e sigurisë dhe 
përfaqësues nga DVP Durrës mbi 
rreziqet që lidhen me shpërqendrimin, 
dhe mosrespektimin e rregullave.  

Aktivitetet shërbyen si një thirrje për 
më shumë kujdes dhe përgjegjësi në 
rrugë.  

Më 15 dhe 16 Prill 2025 , Qendra 
Shqiptare për Zhvillimin e Familjes 
zhvilloi dy sesione edukative me 
nxënës të shkollës së mesme “Leonik 
Tomeo” në Durrës, në kuadër të 
projektit “Ndërgjegjësimi dhe 
Aktivizimi i të Rinjve për Siguri dhe 
Edukim”.  

Po në datën 15 prill 2025, OJF-ja 
“Gruaja Verilindore e Papunë”, 

në kuadër të projektit “Siguria rrugore 
e fëmijëve dhe policimi në komunitet 
në bashkinë Pukë” filloi ciklin e 
takimeve sensibilizuese dhe 
informuese për sigurinë rrugore, me 
një takim në shkollën 9-vjeçare 
“Migjeni” Pukë.  

Aktiviteti u zhvillua me grup-moshën e 
fëmijëve të klasës së katërt dhe u 
fokusua në njohjen me semaforët – 
siguria si një aventurë shumëngjyrëshe 
dhe të kuptuarit e semaforëve sipas 
ngjyrave të tyre.  

U bënë krahasimet ndërmjet 
semaforëve për makina dhe për 
këmbësorë, vijat e bardha, rregullat 
dhe vendkalimet për këmbësorët, etj.  

Në fund u realizua edhe një kuiz me 
nxënësit, si lojë argëtuese rreth 
njohurive të fituara mbi domethënien e 
ngjyrave të semaforit dhe identifikimin 
e shenjave në qarkullimin rrugor, duke 
hedhur hapat e tyre të parë për t’u 
bërë përdorues më të sigurt të rrugës.  

Ky Program financohet nga Qeveria Suedeze   

www.cp-project.al info@cp-project.al 

Zbatohet  nga  

Aktivitete në Durrës dhe Pukë për Sigurinë Rrugore nga Skema e Granteve  

Ky Program financohet nga Qeveria Suedeze   

www.cp-project.al info@cp-project.al 

Zbatohet  nga  

NSPK-të për edukimin vazhdojnë punën ndërgjegjësuese në shkolla 

Në zbatim të Marrëveshjes së 
Bashkëpunimit ndërmjet Ministrisë së 
Arsimit dhe Sporteve dhe Ministrisë së 
Brendshme, si dhe në përputhje me 
Urdhrin e Drejtorit të Përgjithshëm të 
Policisë së Shtetit nr. 1076, datë 
14.09.2022, “Për zbatimin e Programit 
‘Siguria e të Rinjve’ në shkollat 9-
vjeçare publike dhe jo publike,” 
Ndihmës Specialistët e Policimit në 
Komunitet për Edukimin dhe Punën 
me të Rinjtë kanë vijuar me 
përkushtim aktivitetet e tyre gjatë 
muajit prill. Objektivi kryesor i këtij 
programi është ngritja e 
ndërgjegjësimit të të rinjve për çështje 
të sigurisë personale, sigurisë rrugore 
dhe problematika të tjera sociale që 
prekin komunitetin shkollor. 

Në kuadër të këtij programi, NSPK-të 
kanë bashkëpunuar ngushtësisht me 
koordinatorët vendorë të Zyrave 
Arsimore Vendore (ZAV), duke hartuar 
së bashku një kalendar të detajuar 
mujor për zhvillimin e temave në 
shkollat 9-vjeçare që ndodhen brenda 
zonave të tyre policore. Gjatë muajit 
prill, fokusi i veçantë ka qenë te temat 
e sigurisë rrugore dhe asaj personale, 
të cilat përbëjnë prioritete në 
edukimin e fëmijëve për mbrojtjen e 
jetës dhe parandalimin e rreziqeve të 
mundshme në përditshmërinë e tyre. 
Gjithashtu, janë trajtuar edhe tema të 

tjera që lidhen me edukimin 
qytetar, në bazë të kërkesave të 
komunitetit arsimor dhe situatave 
specifike të secilës zonë. 

Përmes platformës online të 
monitorimit të aktiviteteve, është 
vërejtur një angazhim i shtuar nga 
ana e NSPK-ve që operojnë në 
komisariatet e qyteteve Durrës, 
Shkodër, Lezhë, Vlorë, Kurbin, Korçë 
dhe Kukës. Këto njësi kanë treguar 
një intensitet të lartë pune, duke 
realizuar takime të shumta dhe duke 
shpërndarë materiale 
ndërgjegjësuese përmes rrjeteve 
sociale dhe forumeve online.  

Në total, janë postuar 235 materiale 
dhe aktivitete që janë parë në 
mënyrë interaktive nga 4082 
përdorues, duke dëshmuar një 
interes të madh nga publiku. 

Për më tepër, janë regjistruar 
gjithsej 155 komente në këto 
postime, të cilat në pjesën më të 
madhe kanë qenë pozitive, 
përshëndetëse dhe vlerësuese për 
punën dhe përkushtimin e treguar 
nga specialistët e Policisë së Shtetit.  

Kjo tregon se ky program jo vetëm 
që është duke u zbatuar me sukses, 
por gjithashtu po merr mbështetjen 
dhe miratimin e komunitetit. 

 


